
Shri Krishnastutihdeva

ஶ்ரீக்ரு’ஷ்ணஸ்துதி:தே³வ

தே³வக்ரு’தா
நதா:ஸ்ம தே நாத² பதா³ரவிந்த³ம் பு³த்³தீ⁴ந்த்³ரியப்ராணமநோவசோபி:⁴ ।
யச்சிந்த்யதேऽந்தர்ஹ்ரு’தி³ பா⁴வயுக்தைர்முமுக்ஷுபி: ⁴ கர்மமயோருபாஶாத்
॥ 1॥
த்வம் மாயயா த்ரிகு³ணயாऽऽத்மநி து³ர்விபா⁴வ்யம்
வ்யக்தம் ஸ்ரு’ஜஸ்யவஸி லும்பஸி தத்³கு³ணஸ்த:² ।
நைதைர்ப⁴வாநஜித கர்மபி⁴ரஜ்யதே வை
யத்ஸ்வே ஸுகே²ऽவ்யவஹிதேऽபி⁴ரதோऽநவத்³ய:॥ 2॥
ஶுத்³தி⁴ர்ந்ரு’ணாம் ந து ததே²ட்³ய து³ராஶயாநாம்
வித்³யாஶ்ருதாத்⁴யயநதா³நதப:க்ரியாபி: ⁴ ।
ஸத்த்வாத்மநாம்ரு’ஷப⁴ தே யஶஸி ப்ரவ்ரு’த்³த⁴-
ஸச்ச்²ரத்³த⁴யா ஶ்ரவணஸம்ப்⁴ரு’தயா யதா²ஸ்யாத் ॥ 3॥
ஸ்யாந்நஸ்தவாங்க்⁴ரிரஶுபா⁴ஶயதூ⁴மகேது:

க்ஷேமாய யோ முநிபி⁴ரார்த்³ரஹ்ரு’தோ³ஹ்யமாந: ।
ய:ஸாத்த்வதை:ஸமவிபூ⁴தய ஆத்மவத்³பி: ⁴
வ்யூஹேऽர்சித:ஸவநஶ:ஸ்வரதிக்ரமாய ॥ 4॥
யஶ்சிந்த்யதே ப்ரயதபாணிபி⁴ரத்⁴வராக்³நௌ
த்ரய்யா நிருக்தவிதி⁴நேஶ ஹவிர்க்³ரு’ஹீத்வா ।
அத்⁴யாத்மயோக³உத யோகி³பி⁴ராத்மமாயாம்
ஜிஜ்ஞாஸுபி: ⁴ பரமபா⁴க³வதை: பரீஷ்ட:॥ 5॥
பர்யுஷ்டயா தவ விபோ⁴ வநமாலயேயம்
ஸம்ஸ்பர்தி⁴நீ ப⁴க³வதீ ப்ரதிபத்நிவச்ச்²ரீ: ।
ய:ஸுப்ரணீதமமுயார்ஹணமாத³த³ந்நோ
பூ⁴யாத்ஸதா³ங்க்⁴ரிரஶுபா⁴ஶயதூ⁴மகேது:॥ 6॥

கேதுஸ்த்ரிவிக்ரமயுதஸ்த்ரிபதத்பதாகோ
யஸ்தே ப⁴யாப⁴யகரோऽஸுரதே³வசம்வோ: ।
ஸ்வர்கா³ய ஸாது⁴ஷு க²லேஷ்விதராய பூ⁴மந்
பாத:³ புநாது ப⁴க³வந் ப⁴ஜதாமக⁴ம் ந:॥ 7॥
நஸ்யோதகா³வ இவ யஸ்ய வஶே ப⁴வந்தி
ப்³ரஹ்மாத³யஸ்தநுப்⁴ரு’தோ மிது²ரர்த்³யமாநா: ।
காலஸ்ய தே ப்ரக்ரு’திபூருஷயோ: பரஸ்ய
ஶம் நஸ்தநோது சரண: புருஷோத்தமஸ்ய ॥ 8॥
அஸ்யாஸி ஹேதுருத³யஸ்தி²திஸம்யமாநாம்
அவ்யக்தஜீவமஹதாமபி காலமாஹு: ।
ஸோऽயம் த்ரிணாபி⁴ரகி²லாபசயே ப்ரவ்ரு’த்த:
காலோ க³பீ⁴ரரய உத்தமபூருஷஸ்த்வம் ॥ 9॥
த்வத்த: புமாந் ஸமதி⁴க³ம்ய யயா ஸ்வவீர்யம்
த⁴த்தே மஹாந்தமிவ க³ர்ப⁴மமோக⁴வீர்ய: ।
ஸோऽயம் தயாநுக³த ஆத்மந ஆண்ட³கோஶம்
ஹைமம் ஸஸர்ஜ ப³ஹிராவரணைருபேதம் ॥ 10॥
தத்தஸ்து²ஷஶ்ச ஜக³தஶ்ச ப⁴வாநதீ⁴ஶோ
யந்மாயயோத்த²கு³ணவிக்ரியயோபநீதாந் ।
அர்தா²ஞ்ஜுஷந்நபி ஹ்ரு’ஷீகபதே ந லிப்தோ
யேऽந்யே ஸ்வத: பரிஹ்ரு’தாத³பி பி³ப்⁴யதி ஸ்ம ॥ 11॥
ஸ்மாயாவலோகலவத³ர்ஶிதபா⁴வஹாரி
ப்⁴ரூமண்ட³லப்ரஹிதஸௌரதமந்த்ரஶௌண்டை:³ ।
பத்ந்யஸ்து ஷோட³ஶஸஹஸ்ரமநங்க³பா³ணை:

யஸ்யேந்த்³ரயம் விமதி²தும் கரணைர்ந விப்⁴வ்ய:॥ 12॥
விப்⁴வ்யஸ்தவாம்ரு’தகதோ²த³வஹாஸ்த்ரிலோக்யா:
பாதா³வநேஜஸரித:ஶமலாநி ஹந்தும் ।
ஆநுஶ்ரவம் ஶ்ருதிபி⁴ரங்க்⁴ரிஜமங்க³ஸங்கை:³
தீர்த²த்³வயம் ஶுசிஷத³ஸ்த உபஸ்ப்ரு’ஶந்தி ॥ 13॥
இதி தே³வக்ரு’தா ஶ்ரீக்ரு’ஷ்ணஸ்துதி:ஸமாப்தா ।

Peculiarity of this stotra is, from verse 3 onwards,

subsequent shlokas start with the ending word of the previous

shlokas.

